
Publicaziuns ufficialas dils 18-12-2009

Damonda da baghegiar
Nr. 114/2009

Datum da publicaziun: 18-12-2009

Patrun: Clau ed Isabelle Degonda-Caminada, 7176 Cumpadials
Representant: Degonda SA, 7176 Cumpadias

Object: Niev curtin d'unviern, terassa, renovaziun dalla fatschada

encunter sera e construcziun d'ina preit da schurmetg vid la casa
nr. d'assec 157 sin parcella nr. 3129 Cumpadials, Caharli.

lIs profils ein tschentai ed ils plans da construcziun ein deponi tier la canzlia commu-nala.
L'investa publica cuozza 20 dis dapi il datum da publicaziun. Eventualas prote-stas encunter
sura damondas da baghegiar ein d’inoltrar:

a) appartenent il dretg privat agl uffeci circuital Cadi, Mustér cun ina copia alla cumissiun da
baghegiar

b) concernent il dretg public alla cumissiun da baghegiar Sumvitg enteifer 20 dis dapi il
datum da publicaziun.

Sumvitg, 18-12-2009 Uffeci da baghegiar Sumvitg

Clom da quens

Il quen communal vegn serraus cun ils 31 da december 2009. Per saver risguardar las
expensas fatgas uonn el quen current ein tut quels che han aunc dabiens viers la vischnaunca
supplicai da dar quen sil pli tard entochen ils 18 da december 2009. Nus supplichein tuttas
firmas sco era ils ufficials da vischnaunca d’observar quei termin.

Sumvitg, 18-12-2009 Suprastonza communala Sumvitg

Salids ed auguris per las fiastas da Nadal e Daniev

La suprastonza communala giavischa a Vus preziadas convischinas e preziai convischins
bialas e legreivlas fiastas da Nadal. Per la scumiada digl onn augurein nus buna sanadad, e
tut bien. En num dallas autoritads communalas engraziein nus da cor per tut engaschi en
favur da vischnaunca e cuminonza.

Sumvitg, 18-12-2009 Suprastonza communala Sumvitg



PREAVIS

Administraziun communala/ Communicaziun

L’administraziun communala resta serrada sur las fiastas da Nadal e Daniev sco suonda:
naven da mesjamna, ils 23-12-2009, allas 17.00 uras, entochen gliendisdis, ils 28-12-2009
allas 08.00 uras

naven da mesjamna, ils 30-12-2009 allas 17.00 uras, entochen gliendisdis, ils 04-01-2010
allas 08.00 uras

Nus engraziein per la buna collaboraziun, giavischein benedidas fiastas da Nadal ed in bien
niev onn.

Sumvitg, 18-12-2009 Administraziun communala

Serrada via Val Sumvitg

Ord motivs da segirtad resta la via Val Sumvitg serrada naven d’immediat sil tschancun da Val
anen per tut traffic.

Sumvitg, 18-12-2009 Departament stradal

Reducziun dallas premias dalla cassa da malsauns

Persunas che han aunc buca retschiert direct dalla cassa da cumpensaziun in formular
d‘annunzia, han la pusseivladad da retrer quel directamein tier la cassa da cumpensaziun
AVS en canzlia. Las annunzias pigl onn 2009 ston esser inoltradas entochen sil pli tard ils 31-
12-2009.

Sumvitg, 18-12-2009 Cassa da cumpensaziun AVS

Clom d'urgenza 118
Agid dils pumpiers da tuttas uras!

Per saver garantir I'organisaziun en cass d'urgenza supplichein nus tuts convischin(a)s
d'alarmar ils pumpiers adina sur la numra da telefon dil clom d'urgenza 118 e buc d'empruar
da contactar pumpiers sin basa privata. Vus levgeis cheutras la lavur al corp da pumpiers e
scursanis il temps d'alarmaziun marcantamein. Nus engraziein a Vus per Vies sustegn.

Sumvitg, 18-12-2009 Corp da pumpiers da Sumvitg

Uniun da dunnas Sumvitg/Cumpadials

Sentupada d’advent

Nus envidein giuven e vegl ad ina sentupada d’advent a S. Benedetg en caplutta dumengia,
ils 20-12-2009 (4. dumengia d’advent) allas 17.00 uras. Suenter ina meditaziun d’advent
gudin nus in pign refrestg e stein aunc in mument da cumpignia. Nus giavischein in bi e
grazius temps d’advent e sin bien seveser. La suprastonza e la gruppa da liturgia

Societad da musica Sumvitg/Cumpadials

Cuors per carschi

La societad da musica Sumvitg/Cumpadials meina atras in cuors per sunar in instrument da
stuors per in e scadin. Has era ti plascher? Lu s’annunzia entochen la fin december 2009!
Nicole Bearth, 076 464 48 21 ni ninibearth@hotmail.com. Sin bia annunzias selegra
Societad da musica Sumvitg/Cumpadials

Uniun da catschadurs Greina, Sumvitg

Invitaziun alla radunonza generala
www.catschadurs-greina.ch

Datum: Venderdis, ils 18 da december 2009
Temps: 20.00 uras

Liug:  Ustria Greina, Surrein

Tractandas:
1. Beinvegni ed appel
2. Elecziun da dus dumbravuschs
3. Approbaziun dalla gliesta da tractandas
4. Protocol
5. Rendaquen a) cassa dall’'uniun

b) cassa da tgira
. Fixar las contribuziuns annualas
. Rapports annualas: a) president

b) cau da tgira

~N O

8. Mutaziuns
9. Elecziuns: a) actuar
b) cau da tgira
c) redactur
10. Program da lavur
11. Radunonza generala (niev termin)
12. Catscha communabla
13. Orientaziun midadas d’'asils
14. Tractament ed approbaziun contract da servitud (Robert Pelican)
15. Orientaziun catsch’aulta 2009
16. Eventualas propostas per mauns dall’Uniun da catschadurs reunida Surselva per la
radunonza da delegai dil BKPJV
17. Varia
Nus selegrein gia ussa da seveser cun Tei a caschun da nossa radunonza. Cordialmein
envida il president

Banca Raiffeisen Disentis/Cadi

Radunonza generala 2010

La radunonza generala dalla Banca Raiffeisen Disentis/ Cadi ha liug venderdis, ils 12 da mars
allas 20.00 uras en halla plurivalenta dil Center da sport a Mustér. Invitaziun persunala suonda
pli tard. Cussegl d’administraziun Banca Raiffeisen Disentis/Cadi

Biblioteca Trun
Mira Sut Trun

Biblioteca populara, Mustér
Mira sut Disentis/Mustér.

